Timor-Leste — Lista-de-Alerta 2 - www.state.gov/j/tip/rls/tiprpt/

Timor-Leste sai nu’uddr fonte no destinasaun ba ema mane, feto no labarik sira ne’ebé sai vitima ba
traballu forsadu no trafiku sexudl. Timor-Leste bele sai hanesan fonte ba feto no labarik feto sira ne’ebé
dezloka ba india, Singapura, no nasaun sira seluk iha Sudeste Azia no Médiu Oriénte atu sai nu’udar
servidaun doméstika. Feto no labarik feto Timoroan sira husi area rural sira bele hetan manipulasaun atu
dezloka ba kapital ho promesa kona-ba prespetiva serbisu ne’ebé diak liu no depois obriga tama vida
prostituisaun no servidaun doméstika. Membru familia Timoroan sira koloka oan sira iha serbisu
doméstiku no agrikola atu nune’e ikus mai selu deve sira ne’ebé familia iha. Feto migrante estranjeiru
sira, inklui hirak ne’ebé husi Indonézia, Xina, no Filipinas, mak submete ba trafiku sexudl iha Timor-Leste.
Feto migrante estranjeiru balun hetan rekruta atu hala’o serbisu lejitimu iha Timor-Leste iha sira nia
nasaun orijen sira, maibé wainhira to’o iha fatin serbisu, sira hetan obriga husi “patraun” uma
lokalizasaun nian no kliente sira atu uza drégas no dlkool no atu hala’o servisus sexuais. Trafikante sira
alegadamente, prende vitima-sira nia pasaporte, no halo rotasaun ba vitima trafiku sexual sira tama no
sai husi nasaun ida kada fulan balun. Trafikante transnasional sira bele més membru husi sindikatu
krime organizada Indonézia ka Xinés. Tuir ONG balun, mane no labarik mane sira husi Birmania,
Kamboja, no Tailandia hetan obriga atu servisu iha ré péska sira ne’ebé hala’o operasaun iha tasi sira
Timor nian iha-ne’ebé sira hasoru kondisaun sira ne’ebé izoladu, la iha tratamentu saude, no
malnutrisaun.

Governu Timor-Leste la kumpri totalmente ho padraun minimu sira ba eliminasaun atividade trafiku
nian; maske nune’e, hala’o dadaun ona esforsu signifikante atu realiza ida ne’e. lha fulan-Novembru
tinan-2013, governu kolabora hamutuk ho Embaixada Indonézia nian realiza semindriu ida kona-ba
krime transnasionadl sira, ne’ebé inklui trafiku ema. Apezar husi medida sira ne’e, governu seidauk
hatudu evidénsia progresu ba esforsu tomak atu responde ba trafiku umanu en-relasaun ho tinan
anterior; ne’e-duni, Timor-Leste hetan klasifikasaun iha Lista-de-Alarta 2. Lejislasaun ba anti-trafiku
ne’ebé hein kleur ona kontinua sai pendente maske submete ona ba Konsellu Ministrus iha inisiu tinan-
2012. Governu la investiga ka prosesa krime trafiku sira ka kondena trafikante sira. Governu aloka ona
fundus ba ONG ida ne’ebé nu’udar mahon atu asiste vitima trafiku sira; maske nune’e, ONG ne’e seidauk
utiliza fundus hirak ne’e ba objetivu ne’ebé refere tanba governu la identifika ka refere vitima sira ba
servisu hirak ne’e. Governu nia esforsu ba identifikasaun vitima seidauk adekuadu, no polisia-sira simu
treinamentu ne’ebé limitadu tebes kona-ba oinsa responde ba falta ida ne’e.

Rekomendasaun-sira ba Timor-Leste:

Promulga lejislasaun anti-trafiku nian ne’ebé to’o oras ne’e sei pendente hela; implementa
prosedimentu-sira atu proativamente identifika vitima-sira trafiku nian entre populasaun vulneravel sira,
hanesan feto no labarik iha prostituisaun no serbisu doméstika, no traballadér migrante sira iha
embarkasaun-sira péska nian; investiga no julga krime trafiku nian, no kondena no fé-kastigu ba
kriminozu-sira trafiku nian; aumenta formasaun ba polisia-sira iha lifia frente, liu-liu sira ne’ebé iha
Unidade Pesoal Vulnerdvel no Polisia Imigrasaun, kona-ba prosedimentu identifikasaun vitima no
mekanizmu referdl sira ne’ebé apropriadu inklui atu kofiese vitima trafiku nian ne’ebé karik lori sira nia
dokumentu-sira viajen nian ka karik tama mai teritériu nasional legdlmente; dezenvolve planu asaun
nasional ida atu kombate trafiku no dedika rekursu ba implementasaun planu ne’e; aumenta

treinamentu ba ofisial-sira justisa nian kona-ba métodu-sira investigasaun no akuzasaun nian, inklui
oinsa atu integra prosedimentu-sira ba protesaun vitima ho apropriadu iha durasaun tomak prosesu
judisial nian; dezenvolve no formalmente estabelese politika-sira ne’ebé klarifika inkonsisténsia-sira iha
kédigu prosesu penal nasaun ninian, hodi nune’e bele f6 ba polisia autoridade ne’ebé klaru atu inisia
investigasaun hasoru krime lahé kondisaun katak vitima ida presiza identifika uluk nia an; investiga no
prosesa kazu trafiku ne’ebé involve polisia-sira ne’ebé alegadamente simu subornu husi
estabelesimentu-sira trafiku sexual nian; no dezenvolve no hala’o kampafia informasaun publiku no
edukasaun anti-trafiku nian.

Prosesu legal

Governu Timor-Leste la hatudu esforu-sira ne’ebé signifikante kona-ba aplikasaun lei trafiku umanu
nian. Lejislasaun ne’ebé atu bandu forma hotu-hotu trafiku umanu nian ne’ebé dezenvolve tiha ona
dézde tinan-2009 no submete ba Konsellu Ministrus iha prinsipiu tinan-2012 sei pendente hela atu
hetan aprovasaun iha final periodu relatériu ne’e nian. Lejislasaun ne’e sei tulun klarifika definisaun
trafiku nian no substitui lei sira seluk ne’ebé nia konteudu la apar malu no instrumentu legdl sira ne’ebé
kontradis malu wainhira atu kombate trafiku. Kédigu pendl Timor-Leste nian, entretantu, bandu no
kondena forma hotu-hotu krime sira trafiku nian liuhosi Artigu 163 no 164; Artigu 162 no 166 bandu
eskravamentu no fa’an ema. Artigu-sira ne’e preskreve sufisientemente penalidade rigorozu ho kastigu
kadeia husi tinan 8 to’o 25, ne’ebé hanesan ho hirak ne’ebé fé hasoru krime grave seluk, hanesan
estupru.

Durante periodu relatériu nian, governu la investiga ka prosesa kazu trafiku ruma, kompara ho
investigasaun tolu no akuzasaun ida iha tinan-2012. Depoizde tinan rua tuir mai nia laran, laiha
trafikante ne’ebé kondenadu. lha periodu uluk relatériu nian, Unidade Pesodl Vulneravel Polisia
Nasional nian relata investigasaun tolu ne’ebé involve labarik Timoroan iha alegada kazu servidaun
doméstika; investigasaun tolu ne’e, nu-entantu, la rezulta ho akuzasaun.

lha tinan-2013, ofisial na’in 115 husi Unidade Patrullamentu Fronteira Polisia Nasional Timor-Leste
(PNTL) nian partisipa iha treinamentu trafiku umanu ne’ebé hala’o husi UNODC. PNTL, koordena ho
embaixada Indonézia nian iha Dili, organiza seminariu internasionadl ida kona-ba krime transnasional
ne’ebé inklui trafiku umanu, partisipa husi ofisial PNTL na’in 200 resin no ofisial sira governu Timor-Leste
nian, hamutuk ho membru Polisia Indonézia nian balun. Apezarde alegasaun-sira kona-ba polisia-sira
simu subornu husi estabelesimentu hirak ne’ebé alegadu involve iha trafiku, governu la relata
investigasaun ka akuzasaun ruma hasoru funsiondriu sira governu nian kona-ba alegada komplisidade
krime ne’ebé relasiona ho trafiku durante periodu relatériu nian.

Protesaun

Governu Timor-Leste hatudu esforsu insignifikante atu proteje vitima trafiku sira. Governu la identifika
ka proteje vitima sira husi trafiku iha tinan-2013. Governu mantein nafatin protokolu ida atu refere
vitima estranjeiru sira ba ONG lokdl atu hetan mahon no tratamentu, maske la iha vitima ida ne’ebé mak
identifika ona ka refere ona iha tinan refere. Governu la iha uma mahon dedikadu ida ba vitima sira
trafiku nian ka prepara servisu protesaun ida. Ministériu Sosial no Solidariedade aloka fundu kuaze
$16,000 atu apoia NGO uma mahon lokal ida atu atende vitima trafiku sira, maibe fundu hira ne’e
kanaliza fali ba atividade anti-trafiku jeral tanba la iha vitima ida mak identifika ona formalmente husi



governu iha tinan tolu ikus ne’e. ONG lokal hato’o katak sira identifika no asisti daudaun ema na’in 10
nu’uddr potensia vitima ba kazu trafiku nian, inklui feto Timoroan nain rua nu’udar vitima ba trafiku
sexual interna, labarik feto ida nudar vitima ba trafiku laboral, feto Xinés na’in rua nu’udar vitima ba
trafiku sexudl, no feto Timoroan na’in haat nu’uddr vitima husi trafiku sexudl no trafiku laboral iha
Malazia. ONG lokal sira alerta ona autoridade Timor-Leste nian ba kazu ida-idak temi iha leten ne’e,
maibé seidauk iha investigasaun formal ida mak hala’o ona.

Polisia kontinua interpreta artigu ida husi Kédigu Prosesu Penal nu’'udar konsesaun autoridade
investigativu jeral ba de’it Ministériu Publiku, ne’ebé rezulta ho politika jeral ida atu investiga deit kazu
sira ne’ebé mak individu sira identifika sira-nia an nu’udar vitima. Problema sira ho identifikasaun vitima
nian kontinua, no nu’udar rezultadu, vitima balun seidauk hetan prosesu identifikasaun ne’e maske sira
halo ona kontaktu ho autoridade sira, no balun hetan deportasaun tanba viola lei imigrasaun nian.
Polisia dala barak konsidera katak migrante estranjeiru ida, wainhira nia iha pasaporte ne’e signifika
katak nia la’és vitima trafiku nian; investigasaun kle’an ba kazu sira hanesan ne’e menus lés wainhira
vitima la identifika an. Lei autoriza alternativa legal temporaria ida ba hasain vitima sira ba nasaun sira
iha-ne’ebé sira bele hasoru kastigu ka difikuldade, ne’e duni bele permite sira atu hela iha Timor-Leste
ho durasaun tinan rua. Autoridade kompetente la fornese vistu tempordriu ka extensaun vistu traballu
nian ba vitima trafiku nian ruma iha tinan-2013.

Prevensaun

Governu Timor-Leste hatudu esforsu sira ne’ebé insignifikante atu prevene trafiku. Ofisial senidr sira
hatudu sira-nia preokupasaun kona-ba vulnerabilidade foinsa’e Timoroan sira ne’ebé bele halai-tuir
promesa falsu sira kona-ba oportunidade serbisu iha rai liur. Governu la hala’o kampafia edukasiondl ka
workshop ruma atu aumenta kofiesimentu kona-ba trafiku, maibé aloka ona fundu ho montante besik
$15, 000 ba NGO lokal ida atu fé treinamentu kona-ba anti-trafiku no hasa’e kofiesimentu konaba
trafiku umanu iha komunidade rural sira iha distritu sira. lha tinan-2012, governu relata katak aumenta
ona patrullamentu ba nia teritoriu tasi sira atu kombate krime, maibe esforsu ida ne’e la rezulta iha
aumentu ba identifikasaun vitima trafiku sira. Governu nia lifia grupu koordenasaun inter-ministérial ba
trafiku nian seidauk hala’o sorumutu ida ba tinan rua tui-tuir malu, no ezbosu planu asaun nasional nian
sei kontinua pendente hela to’o parlamentu aprova ezbosu lei anti-trafiku nian.



